
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 Ո Ր Ո Շ ՈՒ Մ 
«     »                        2016 թ                                                    № …..Ն  

 
ՊՐՈԲԱՑԻԱՅԻ ՊԵՏԱԿԱՆ ԾԱՌԱՅՈՒԹՅԱՆ ՏՎՅԱԼՆԵՐԻ ՇՏԵՄԱՐԱՆԻ ՄԵՋ ՆԵՐԱՌՎՈՂ ՏԵՂԵԿՈՒԹՅՈՒՆՆԵՐԻ ՀԱ​ՎԱՔ​ՄԱՆ ԵՎ ՕԳՏԱԳՈՐԾՄԱՆ ԸՆԹԱՑԱԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով «Պրոբացիայի մասին» Հայաստանի Հանրապետության 2016 թվականի մայիսի 17-ի ՀՕ-48-Ն օրենքի 40-րդ հոդվածի 6-րդ մասը՝ Հայաստանի Հանրապետության կառավարությունը որոշում է.

1. Սահմանել պրոբացիայի պետական ծառայության տվյալների շտեմարանի մեջ ներառվող տեղեկությունների հա​վաք​ման  և օգտագործման ընթացակարգը` համաձայն հավելվածի:
 2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:










      Հավելված










ՀՀ կառավարության 2016 թվականի
                            

                                                                             -ի        - Ն որոշման

ԸՆԹԱՑԱԿԱՐԳ
ՊՐՈԲԱՑԻԱՅԻ ՊԵՏԱԿԱՆ ԾԱՌԱՅՈՒԹՅԱՆ ՏՎՅԱԼՆԵՐԻ ՇՏԵՄԱՐԱՆԻ ՄԵՋ ՆԵՐԱՌՎՈՂ ՏԵՂԵԿՈՒԹՅՈՒՆՆԵՐԻ ՀԱ​ՎԱՔ​ՄԱՆ ԵՎ ՕԳՏԱԳՈՐԾՄԱՆ 
I. ՊՐՈԲԱՑԻԱՅԻ ՊԵՏԱԿԱՆ ԾԱՌԱՅՈՒԹՅԱՆ ՏՎՅԱԼՆԵՐԻ ՇՏԵՄԱՐԱՆԻ ՄԵՋ ՆԵՐԱՌՎՈՂ ՏԵՂԵԿՈՒԹՅՈՒՆՆԵՐԻ ՀԱ​ՎԱՔ​ՈՒՄԸ 
1.  Սույն կարգով սահմանվում է պրոբացիայի պետական ծառայության տվյալների շտեմարանի մեջ ներառվող՝ Պրոբացիայի մասին» Հայաստանի Հանրապետության օրենքով նախատեսված՝ պրոբացիայի շահառուների անձնական գործերի և պրոբացիայի պետական ծառայության գործունեության վերաբերյալ տեղեկությունների հա​վաք​ման և օգտագործման հետ կապված հարաբերությունները:
2.Պրոբացիայի պետական ծառայության տվյալների շտեմարանի մեջ այսուհետ՝ Շտեմարան  Պրոբացիայի մասին» Հայաստանի Հանրապետության օրենքի 3-րդ հոդվածի 1-ին մասի 7-րդ կետով սահմանված տեղեկությունները հավաքվում և պահվում են էլեկտրոնային և թղթային տարբերակով: Թղթային տարբերակով ստացված և հավաքված տեղեկությունները թվայնացվում  և մուտքագրվում են Շտեմարան:
3. Շտեմարանի մեջ ներառվող տեղեկությունները հավաքվում են պրոբացիայի պետական ծառայության տարածքային մարմնի համապատասխան ծառայողի այսուհետ՝ Ծառայող կողմից:
4. Ծառայողը պրոբացիայի շահառուի անձնական գործը կազմելուց հետո երկու աշխատանքային օրվա ընթացքում այն մուտքագրում է Շտեմարան:

5. Ծառայողը պրոբացիայի շահառուի վերաբերյալ տեղեկություններ ստանալու նպատակով պետական, տեղական ինքնակառավարման մարմիններին, հիմնարկներին և այլ կազմակերպություններին կատարված հարցումների արդյունքում ձեռք բերված տեղեկությունները Շտեմարան է մուտքագրում դրանք ստանալուց հետո մեկ աշխատանքային օրվա ընթացքում:
6. Ծառայողի կողմից Շտեմարան են մուտքագրվում պրոբացիայի պետական ծառայության գործունեության վերաբերյալ այն տեղեկությունները, որոնք վերաբերում են Պրոբացիայի մասին Հայաստանի Հանրապետության օրենքով նախատեսված պրոբացիայի շահառուի հետ տարվող աշխատանքներին, միջոցառումներին և ծրագրերին: 

7. Սույն կարգի 6-րդ կետով նախատեսված տեղեկությունները Շտեմարան են մուտքագրվում համապատասխան աշխատանքի, միջոցառման կամ ծրագրի մեկնարկի օրը:

8. Շտեմարանի մեջ պահվող տեղեկությունների և տվյալների փոփոխության կամ համալրման դեպքում Ծառայողի կողմից մեկ աշխատանքային օրվա ընթացքում լրացուցիչ կամ փոփոխված  տեղեկությունները և տվյալները մուտքագրվում են Շտեմարան:
II. ՊՐՈԲԱՑԻԱՅԻ ՊԵՏԱԿԱՆ ԾԱՌԱՅՈՒԹՅԱՆ ՏՎՅԱԼՆԵՐԻ ՇՏԵՄԱՐԱՆԻ ՄԵՋ ՆԵՐԱՌՎՈՂ ՏԵՂԵԿՈՒԹՅՈՒՆՆԵՐԻ ՕԳՏԱԳՈՐԾՈՒՄԸ
9. Շտեմարանի մեջ պահվող տեղեկությունները օգտագործվում են Ծառայողի կողմից՝ Պրոբացիայի մասին Հայաստանի Հանրապետության օրենքով իրեն վերապահված լիազորությունների շրջանակում:
10. Շտեմարանի մեջ պահվող տեղեկությունները Պրոբացիայի մասին Հայաստանի Հանրապետության օրենքով նախատեսված իրավասու անձանց տրամադրվում են համապատասխան հարցում ստանալուց հետո եռօրյա ժամկետում:
11. Շտեմարանի մեջ պահվող տեղեկությունները կարող են տրամադրվել թղթային կամ էլեկտրոնային  եղանակով:
12. Տեխնիկական հնարավորության դեպքում Շտեմարանը կարող է համակցվել այլ իրավասու  մարմինների համակարգերի հետ՝ Շտեմարանի մեջ պահվող տեղեկություններն ինքնաշխատ եղանակով  փոխանակելու նպատակով:
ՀԻՄՆԱՎՈՐՈՒՄ

«ՊՐՈԲԱՑԻԱՅԻ  ՊԵՏԱԿԱՆ ԾԱՌԱՅՈՒԹՅԱՆ ՏՎՅԱԼՆԵՐԻ ՇՏԵՄԱՐԱՆԻ ՄԵՋ ՆԵՐԱՌՎՈՂ ՏԵՂԵԿՈՒԹՅՈՒՆՆԵՐԻ ՀԱ​ՎԱՔ​ՄԱՆ ԵՎ ՕԳՏԱԳՈՐԾՄԱՆ ԸՆԹԱՑԱԿԱՐԳԸՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը.
         Սույն նախագծի ընդունումը պայմանավորված է Հայաստանի Հանրապետության վարչապետի  2016 թվականի հունիսի  30-ի N  585-Ա որոշմամբ հաստատված Հավելված N 1-ով սահմանված «Պրոբացիայի մասին» ՀՀ օրենքի կիրարկումն ապահովող միջոցառումների ցանկի 2-րդ կետով նախատեսվող՝ «Պրոբացիայի  պետական ծառայության տվյալների շտեմարանի մեջ ներառվող տեղեկությունների հա​վաք​ման և օգտագործման ընթացակարգը» սահմանելու անհրաժեշտությամբ:

 2016 թվականի մայիսի 17-ին ընդունվել է «Պրոբացիայի մասին» ՀՀ օրենքը, որի 40-րդ հոդվածի 1-ին մասի համաձայն՝ պրոբացիայի ծառայության առջև դրված խնդիրների և գործառույթների արդյունավետ իրականացման նպատակով պրոբացիայի ծառայությունը ձևավորում և վարում է տվյալների շտեմարան: Միևնույն հոդվածի 6-րդ մասի համաձայն՝ պրոբացիայի ծառայության տվյալների շտեմարանի մեջ ներառվող տեղեկությունների հավաքման և օգտագործման ընթացակարգը սահմանում է Հայաստանի Հանրապետության կառավարությունը: Հաշվի առնելով վերը նշված հարցերը մանրամասն կարգավորելու անհրաժեշտությունը՝ մշակվել է ՀՀ կառավարության համապատասխան որոշման նախագիծը:
2. Առաջարկվող լուծումները.
      Նախագծով առաջարկվում է սահմանել պրոբացիայի պետական ծառայության տվյալների շտեմարանի մեջ ներառվող տեղեկությունների հավաքման և օգտագործման ընթացակարգը՝ նախատեսելով դրանք շտեմարան մուտքագրելու ձևը, սահմանելով հստակ ժամկետներ և առկա տեղեկությունների օգտագործման դեպքերը: 
       Նշված կարգավորման արդյունքում հնարավոր կլինի էլեկտրոնային և թղթային տարբերակով հավաքել և օգտագործել շահառուի անձնական գործի, ինչպես  պրոբացիայի ծառայության վերաբերյալ անհրաժեշտ տեղեկությունները: Մասնավորապես, վերոնշյալ գործառույթները վերապահվում են պրոբացիայի ծառայության տարածքային մարմինների համապատասխան ծառայողներին, որոնք հաշվառուի անձնական գործը կազմելուց հետո 2 երկու աշխատանքային օրվա ընթացքում համապատասխան տեղեկությունները մուտքագրում են տվյալների շտեմարան՝ հետևողական լինելով նաև այդ տեղեկությունները թարմացնելու և համալրելու գործընթացին: Նախագծով նախատեսվում է նաև օրենսդրությամբ նախատեսված դեպքերում ծառայության կողմից այդ տեղեկությունների տրամադրումը  համապատասխան իրավասու մարմիններին:
3. Ակնկալվող արդյունքը.
Նախագծի ընդունմամբ կկարգավորվեն «Պրոբացիայի մասին» ՀՀ օրենքով նախատեսված և դեռևս չկարգավորված՝ տեղեկությունների հավաքման և օգտագործման հետ կապված իրավահարաբերությունները: Մասնավորապես կսահմանվի ծառայության կողմից տվյալների շտեմարանի մեջ օրենքով նախատեսված համապատասխան տեղեկությունները հավաքելու և օգտագործելու հստակ ընթացակարգ՝ ապահովելով ծառայության արդյունավետ գործունեությունը:
  Տ Ե Ղ Ե Կ Ա Ն Ք 1

«ՊՐՈԲԱՑԻԱՅԻ  ՊԵՏԱԿԱՆ ԾԱՌԱՅՈՒԹՅԱՆ ՏՎՅԱԼՆԵՐԻ ՇՏԵՄԱՐԱՆԻ ՄԵՋ ՆԵՐԱՌՎՈՂ ՏԵՂԵԿՈՒԹՅՈՒՆՆԵՐԻ ՀԱ​ՎԱՔ​ՄԱՆ ԵՎ ՕԳՏԱԳՈՐԾՄԱՆ ԸՆԹԱՑԱԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ
«Պրոբացիայի  պետական ծառայության տվյալների շտեմարանի մեջ ներառվող տեղեկությունների հա​վաք​ման և օգտագործման ընթացակարգը սահմանելու մասին» ՀՀ կառավարության որոշման ընդունման կապակցությամբ այլ նորմատիվ  իրավական ակտեր ընդունելու անհրաժեշտությունը բացակայում է:
        Տ Ե Ղ Ե Կ Ա Ն Ք  2

«ՊՐՈԲԱՑԻԱՅԻ  ՊԵՏԱԿԱՆ ԾԱՌԱՅՈՒԹՅԱՆ ՏՎՅԱԼՆԵՐԻ ՇՏԵՄԱՐԱՆԻ ՄԵՋ ՆԵՐԱՌՎՈՂ ՏԵՂԵԿՈՒԹՅՈՒՆՆԵՐԻ ՀԱ​ՎԱՔ​ՄԱՆ ԵՎ ՕԳՏԱԳՈՐԾՄԱՆ ԸՆԹԱՑԱԿԱՐԳԸՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Պրոբացիայի  պետական ծառայության տվյալների շտեմարանի մեջ ներառվող տեղեկությունների հա​վաք​ման և օգտագործման ընթացակարգը սահմանելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների էական ավելացում կամ նվազեցում չի նախատեսվում:

	Պետական բյուջեում կամ տեղական ինքնակառավարման մարմինների 

բյուջեների վրա ազդեցությունը

	Ցուցանիշներ
	ընթացիկ (2016)
տարի
	Հաջորդող 3 տարիները

	
	
	2017 թ.
	2018 թ.
	2019 թ.

	
	Ըստ 2016 թվականի պետական բյուջեի
	Փոփոխու-թյունը 2016 թվականի պետական բյուջեի համեմատ
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)

	1
	2
	3
	4
	5
	6

	1. Եկամուտներ
	-
	-
	-
	-
	-

	1.1. պետական բյուջեի եկամուտներ
	-
	-
	-
	-
	-

	1.2. ՏԻՄ եկամուտներ
	-
	-
	-
	-
	-

	2. Ծախսեր
	-
	-
	-
	-
	-

	2.1. պետական բյուջեի ծախսեր
	-
	-
	-
	-
	-

	2.2. ՏԻՄ բյուջեի ծախսեր
	-
	-
	-
	-
	-

	3. Ֆիսկալ ազդեցության գնահատական
	0
	-
	-
	-
	-

	3.1. պետական բյուջե
	0
	
	
	
	

	3.2. ՏԻՄ բյուջե
	-
	-
	-
	-
	-

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով):
	-

